
1. PWRPAS YR ADRODDIAD

1.1. Argymell penodi Is-Fwrdd Trafnidiaeth.

2. Y PENDERFYNIAD A GEISIR

2.1. Penodi Is-fwrdd  Cyflawni Trafnidiaeth gyda'r Rôl a'r Cylch Gorchwyl wedi'u hamlinellu yn Atodiad 
1.

2.2. Penodi aelod o’r Bwrdd Uchelgais Economaidd i weithredu fel aelod cyswllt gyda’r Is-fwrdd 
Cyflawni Trafnidiaeth.

3. RHESYMAU DROS Y PENDERFYNIAD

3.1. Yn sgil dechrau Cytundeb Llywodraethu Un ("GA1") a sefydlu'r Bwrdd Uchelgais Economaidd fel 
Cyd-bwyllgor sy'n gwneud penderfyniadau, mae angen penderfyniad ffurfiol y Bwrdd Uchelgais er 
mwyn penodi Is-bwyllgor.

4. CEFNDIR AC YSTYRIAETHAU PERTHNASOL

4.1. Fe wnaeth y Partneriaid ymrwymo'n ffurfiol i GA1 ar 18 Rhagfyr 2018. Drwy hynny, darparwyd ar 
gyfer sefydlu Cyd-bwyllgor dan ddarpariaethau Deddfau Llywodraeth Leol 1972 a 2000. Yn ogystal, 
fe wnaeth y fframwaith a gyflwynwyd yn GA1 a'r Ddogfen Gynnig ragweld cyfres o Is-fyrddau o 
amgylch themâu allweddol yn y Cais Twf a'r Weledigaeth Twf. Mae’r meysydd fel a ganlyn:

 Cyflawni Digidol 
 Cyflawni Sgiliau a Chyflogaeth 
 Cyflawni Trafnidiaeth
 Cyflawni Menter ac Arloesedd 
 Cyflawni Safleoedd ac Eiddo

4.2. Er na ragwelwyd y byddai'r holl Is-fyrddau yn cael eu sefydlu ar unwaith, amlygwyd dau yn benodol 
ar gyfer eu gweithredu cyn gynted ag sy'n rhesymol ymarferol gan y Cyd-bwyllgor, sef yn y 
meysydd Trafnidiaeth a Digidol. Yn ei gyfarfod ar 15 Mawrth penderfynodd y Bwrdd Uchelgais 
dderbyn adroddiad ar sefydlu Is-grŵp Cyflawni Trafnidiaeth fel cam cyntaf. Cydnabuwyd bod 
angen blaenoriaethu sefydlu corff awdurdod lleol ffurfiol i weithio'n rhanbarthol ar faterion 
Trafnidiaeth.



4.3. Mewn termau cyfreithiol, nid yw statws Is-bwyllgor yng nghyswllt aelodaeth a threfniadau ar gyfer 
cyfarfodydd a chyhoeddi yn wahanol iawn i rai'r Cyd-bwyllgor. O ganlyniad, byddai'n rhaid i 
gyfarfodydd Is-bwyllgorau gael eu cefnogi drwy'r Gwasanaethau Pwyllgorau a byddai arnynt angen 
cefnogaeth llywodraethu cyfreithiol, yn arbennig os ydynt yn gweithredu pwerau dirprwyedig i 
wneud penderfyniadau. Bydd angen ariannu'r rhain.

4.4. O fewn GA1, fel isafswm, byddai'r Is-fyrddau arfaethedig yn ymgymryd â'r swyddogaethau sydd 
wedi'u rhestru yn y cytundeb o fewn eu cylch gwaith ac yn unol â'r Cylch Gorchwyl safonol. Yn 
ogystal, byddant yn medru defnyddio'r pwerau a ddirprwyir iddynt gan y Bwrdd Uchelgais, ond, 
gellir rhagweld y byddai'r rhain yn debygol o fod yng nghyswllt rheoli a goruchwylio prosiectau 
penodol yng nghyd-destun y Cais Twf.

4.5. Mae Rôl a Chylch Gorchwyl yr Is-fwrdd arfaethedig wedi'u hamlinellu yn Atodiad 1. Maent yn 
adlewyrchu'r model sydd wedi'i amlinellu yn GA1 gydag ychwanegiadau arfaethedig, sydd wedi'u 
tanlinellu. Mae'r rhain yn sail i'r argymhelliad. Rhagwelir y byddai'r Is-fwrdd yn cyfarfod bob 
chwarter.

5. GOBLYGIADAU ARIANNOL

5.1. Mae goblygiadau ariannol sefydlu Is-bwyllgor trafnidiaeth wedi cael sylw yng nghyllideb y Bwrdd 
Uchelgais ar y sail y byddai'r Is-bwyllgor yn cyfarfod bob chwarter. Nodaf er sylw i’r dyfodol, nid 
yw’r gyllideb yn cynnwys darpariaeth ar gyfer cost trefnu a gwasanaethu is-bwyllgor digidol.

6. GOBLYGIADAU CYFREITHIOL

6.1. Mae'r adroddiad yn amlinellu'r gofynion cyfreithiol yng nghyswllt strwythurau a gweithdrefnau 
llywodraethu'r Bwrdd Uchelgais Economaidd.

7. GOBLYGIADAU STAFFIO

7.1. Dim wedi’u hadnabod.

8. EFFAITH AR GYDRADDOLDEB

8.1. Dim wedi’u hadnabod.

9. YMGYNGHORIADAU A GYNHALIWYD

9.1. Amherthnasol.

ATODIADAU:

Atodiad 1 Cylch Gorchwyl Is-Grŵp Cyflawni Trafnidiaeth

YMATEB Y SWYDDOGION STATUDOL:

i. Swyddog Monitro – Corff Atebol:

Paratowyd yr adroddiad gan y Swyddog Monitro.



ii. Pennaeth Cyllid – Corff Atebol:

“Cadarnhaf gywirdeb rhan 5 o’r adroddiad, sef fod darpariaeth yng nghyllideb y Bwrdd 
Uchelgais ar gyfer cost trefnu a gwasanaethu is-bwyllgor trafnidiaeth, ac rwy’n gefnogol 
i’r rhan Rheoli Adnoddau o’r Cylch Gorchwyl yn yr Atodiad.”


